
				Kaca iki wis divalidasi
Tuladha:



a. Kang kanggo ing paguneman lumrah:

1. Anggepe kaya priyayi.

2. Kecute kaya asem.

3. Paite kaya bratawali.

4. Ambune kaya bathang.

5. Ambane kaya segara.


b. Kanggo ing paribasan:

1. Car-cor kaya wong kurang janganan.

2. Kaya klinthing disampar kucing

3. Kaya kethek ditulup.

4. Kaya mimi lan mintuna.

5. Dikempit kaya wade.


c. Kang kanggo ana ing padhalangan utawa ing layang-layang wacan:

1. Untabing wadha bala kadya samodra kinebur.

2. Busanane maneka warna kadya sekar ing udyana.

3. Suraking wadya bala kaya ampuhan.

4. Anyles raosing manah kados siniram ing toya sawindu.

5. Endahe sang pinanganten kekalih kaya Kamajaya lan Ratih.

6. Dhasar satriya bagus rinengga ing busana, sasat Sang Hyang Asmara angejawantah.

7. Wanodya nedheng diwasa ayu ing warni, rinengga ing busana amimbuhi raras aruming netya, kadi murca lamun kinedhepna.

20. Candra

Candra iku gegambarane kaanan, lumrahe kaanan kang endah.

Lumrahe nganggo dhapukane ukara pepindhan.
Tuladha:

a. Candra perangane awak, rinumpaka ing tembang Asmaradana:

1. Dhasare putri linuwih,

 susila tyase ngumala,

 yen cinandra suwarnane,

